
Proceso selectivo Fundacion Publica Galicia Europa
Asesor/a técnico/a Il (604PNDO5)

I. Parte xeral do programa

1.Segundo a xurisprudencia constitucional consolidada (STC 165/1994 e
posteriores), a competencia exclusiva estatal en relacidons internacionais (art.
149.1.3 CE) e a accion exterior autondmica articilanse do seguinte modo:

a) As Comunidades Auténomas precisan autorizacién expresa do Ministerio de Asuntos
Exteriores para calquera actividade con proxeccién exterior.

b) A actuaciéon exterior autonémica en materias da sUa competencia é
constitucionalmente lexitima sempre que non implique o exercicio do ius contrahendi,
non xere obrigas internacionais para o Estado e non incida negativamente na politica
exterior estatal.

c) As Comunidades Auténomas poden actuar no exterior unicamente para executar
tratados internacionais previamente ratificados polo Estado.

d) A presenza autondémica en organizaciéns internacionais é inconstitucional, con
independencia da materia.

2. De conformidade co disposto no artigo 149.1 da Constitucion Espafiola, o Estado
ten competencia exclusiva sobre:

a) Montes e aproveitamentos forestais.

b) Xestidn en materia de proteccién do medio ambiente.

c) Bases do réxime mineiro e enerxético.

d) Todas as respostas anteriores son falsas.

3. A Lei10/2021, de accion exterior de Galicia, na stia disposicidon adicional 25, regula

o estatuto da Fundacidén Galicia Europa (FGE):

a) A FGE é un organismo auténomo suxeito ao dereito publico en todos os seus actos.

b) A FGE ten plena autonomia respecto da Xunta e non esta suxeita a ningunha
supervision autonémica.

c) A FGE é unha entidade sen danimo de lucro e entidade instrumental do sector publico
autondmico que opera, ademais, sometida ao dereito local foraneo onde desenvolve
as slas actividades, ten o mandato da Administracién autondmica para exercer a
representaciéon autondémica galega ante as instituciéns e os érganos da Unidn
Europea, seguindo as directrices do Goberno autonémico e respectando os principios
de unidade de accién exterior do Estado.

d) A FGE é un 6rgano da Unién Europea con personalidade xuridica propia no dereito
comunitario.

4. O dereito de acceso a informacidon publica regulado na Lei 1/2016 pode ser

limitado nos supostos establecidos no artigo 25:

a) Toda a informacién da FGE é reservada por razéns de interese estratéxico autonémico.

b) As limitaciéons ao dereito de acceso sé se aplican & Administracion xeral do Estado,
non as fundaciéns do sector publico autonémico.

c) A lei non prevé ningunha limitacién ao dereito de acceso a informacién publica no caso
das fundaciéns publicas.

d) O dereito de acceso a informacién publica solo podera ser limitado ou denegado nos
supostos previstos na normativa basica.

5. Segundo o artigo 13 da Lei 4/2019, do 17 de xullo, de administracion dixital de

Galicia:

a) Nas relaciéons da cidadania co sector publico autonémico por canles dixitais, os
contidos e servizos garantiran o uso normal do galego e castelan.

b) Nas relaciéns da cidadania co sector publico autonémico por canles dixitais, os
poderes publicos garantiran o uso normal do galego e castelan.

c) Nas relaciéns da cidadania co sector publico autonémico por canles dixitais,
garantirase o uso normal do galego e castelan. Adicionalmente poderanse incluir
outras linguas oficiais do Estado.

d) Os contidos e servizos dixitais garantiran o galego e o castelan como linguas de
contacto inicial.

6. Segundo o artigo 13 da Lei 7/2023, do 30 de novembro, para a igualdade efectiva
de mulleres e homes de Galicia, para corrixir situacions patentes de desigualdade
de feito respecto dos homes e co fin de facer efectivo o dereito constitucional da
igualdade, os poderes publicos de Galicia adoptaran medidas especificas en favor
de:

a) As mulleres e os homes.

b) As mulleres.

c) As mulleres e os nenos.

d) As persoas que estean a gozar dun permiso de paternidade.

7. O artigo 38 da Lei 10/2021, do 9 de marzo, reguladora da accion exterior e da

cooperacion para o desenvolvemento de Galicia, prevé a designaciéon dunha persoa

responsable nos ambitos competenciais da Presidencia e de cada conselleria para

exercer de punto de contacto co 6rgano de direccion da Administracion autonémica

en que se encadren as competencias fundamentais de relacions coa Union Europea

e accion exterior. Esta persoa:

a) Deberd ter preferentemente rango de subdireccién xeral e funciéns de vicesecretaria
ou coordinacién e cando sexa posible cofiecemento doutros idiomas europeos.

b) Debera ter obrigatoriamente rango de director ou directora xeral e cando sexa posible
coflecemento doutros idiomas europeos.

c) Podera ter calquera rango e obrigatoriamente cofiecemento doutros idiomas
europeos.

d) Podera ter calquera rango e non é obrigatorio que posua cofiecementos doutros
idiomas europeos.

8. A Lei 10/2021, de accion exterior de Galicia, na sta disposicion adicional 23,
paragrafo 5, prevé que os drganos competentes do sector publico autonémico
poderan, de forma motivada, encomendar funciéns de tramitacion, sequimento ou

o impulso da participacion autondémica en asuntos da UE a persoal funcionario ou

laboral e desprazalo as oficinas da Fundacidn Galicia Europa:

a) Con independencia da existencia de necesidades especificas do servizo, conxunturais
ou motivadas polo aumento do volume de traballo que requiran reforzar as actuacions
precisas para a tramitacion.

b) O desprazamento realizarase por un minimo de seis meses, podendo prorrogarse
mentres existan as necesidades que o motivaron.

c) O funcionario pasa a situacion de servizos especiais con reserva de posto de traballo
de orixe.

d) A duracién deste traslado podera ser de seis meses, prorrogable excepcionalmente
por outros seis no caso de que se mantefian as referidas necesidades.

9. Conforme ao Estatuto de Autonomia de Galicia, que drgano solicitara ao Estado
a transferencia ou delegacion de competencias non asumidas no Estatuto?:

a) O Parlamento galego.

b) O Presidente da Xunta.

c) O Consello de Goberno.

d) Todas as alternativas son certas.

10. O artigo 2 da Lei 16/2010, do 17 de decembro, de organizacion e funcionamento
da Administracion xeral e do sector publico autonémico de Galicia, dispon que a
Administracion xeral da Comunidade Auténoma de Galicia:

a) Actua con personalidade xuridica unica.

b) Ten personalidade xuridica separada para cada un dos seus 6rganos.

c) Carece de personalidade xuridica, actuando sempre a través de 6rganos instrumentais.
d) Actua sen personalidade xuridica.

PREGUNTAS DE RESERVA DA PARTE XERAL

1. Conforme ao artigo 35 da Lei 39/2015, do 1 de outubro, do procedemento
administrativo comin das administracions publicas seran motivados, con sucinta
referencia de feitos e fundamentos de dereito:

a) Os acordos de suspension dos procedementos de caracter sancionador.

b) As propostas de resolucion dos procedementos selectivos, recursos administrativos e
procedementos de arbitraxe.

c) Os actos que acorden a suspensién do procedemento pola imposibilidade material de
continualo por causas sobrevindas, asi como os que acorden a desistencia pola
Administracion en procedementos iniciados de oficio.

d) Os acordos de aplicacion da tramitacién de urxencia, de ampliacidn de prazos e de
realizacién de actuacions complementarias.

2. Cal dos seguintes supostos é un caso de nulidade de pleno dereito segundo o

establecido no artigo 47 da Lei 39/2015, de 1 outubro, do procedemento

administrativo comin das administracions publicas:

a) Os ditados por 6rgano manifestamente incompetente por razén da materia ou do
territorio.

b) Os que lesionen os dereitos e liberdades non susceptibles de amparo constitucional.

c) Os que tefian un contido indeterminado.

d) Os actos expresos ou presuntos contrarios a Constitucién polos que se adquiren
facultades ou dereitos cando se careza dos requisitos esenciais para a sia adquisicion.

Il. Parte especifica do programa

1. A estratexia da "solidariedade de feito” formulada por Schuman na sia

Declaracion de 9 de maio de 1950 materializase institucionalmente no curto prazo

en:

a) Unha unién aduaneira intergobernamental para carbén e aceiro.

b) Unha declaracion exclusivamente politica sen desenvolvemento institucional.

¢) Unha Comunidade sectorial (CECA) dotada dunha Alta Autoridade, Tribunal de Xustiza
e outras institucidns, co obxectivo de integrar un sector estratéxico e evitar novas
guerras franco-alemas.

d) Unha organizacién intergobernamental sen capacidade normativa propia.

2. O principio de subsidiariedade, tal como se recolle nos Tratados da UE:

a) Impide calquera actuacién da UE en competencias compartidas.

b) Recofiece prioridade absoluta as rexions fronte aos Estados.

c) Aplicase unicamente as competencias de apoio da UE.

d) Permite cuestionar, incluso xudicialmente, actuacions lexislativas da UE en ambitos
onde os obxectivos poden acadarse suficientemente a nivel estatal ou rexional.

3. A combinacion MFP 2021-2027 e NextGenerationEU supon:

a) Un marco no que o MFP proporciona financiamento ordinario e NGEU engade recursos
extraordinarios e temporais condicionados por reformas e investimentos alifiados co
Semestre Europeo.

b) Son duas ferramentas totalmente desconectadas.

c) A substitucién do MFP por NGEU.

d) Un simple aumento do teito de recursos propios, sen condicionalidade.

4. A clasificacion NUTS é esencial para Galicia porque:

a) Define as circunscricidns electorais para os comicios ao Parlamento Europeo.

b) Determina as categorias de rexion (menos desenvolvida, en transicién, mais
desenvolvida) e con elas a intensidade do apoio financeiro da UE.

c) Se establece libremente pola Comunidade Auténoma.

d) Cualifica &s Comunidades Auténomas como NUTS 2.

5. 0 Fondo de Transicion Xusta ten para Galicia o seguinte significado estratéxico:

a) E un fondo testemufial sen impacto practico.

b) Se distribue por poboacién, sen condicionalidade.

c) E un instrumento clave para territorios afectados pola descarbonizacién, que require
plans territoriais de transicién xusta.

d) Financia infraestruturas de telecomunicaciéns.

6. Durante o periodo orzamentario 2021-2027:

a) DG REFORM substitie a DG REGIO na Comisiéon Europea para a xestién dos
investimentos da politica de cohesion.

b) Ambos departamentos carecen de especial interese para Galicia.

c) DG REGIO segue pilotando a cohesién, mentres DG REFORM ofrece apoio técnico e
financeiro a reformas estruturais, abrindo oportunidades para proxectos de
fortalecemento das capacidades administrativas en Galicia.

d) DG REFORM se ocupa da politica de ampliacién.

7.No contexto da PAC post-2023, os plans estratéxicos nacionais implican para

Galicia:

a) Que a regulacién agraria se decide s6 en Bruxelas.

b) Que a Comunidade Auténoma pode formular libremente a sta PAC.

c) Que desaparecen os pagamentos directos, que integraban o primeiro piar da PAC.

d) Que o nivel de adaptacidn territorial depende en gran medida da relaciéon Estado-
Comunidades Autédnomas e do dialogo coa Comisidn Europea.

8. A alineacidon da PAC co Pacto Verde Europeo, especialmente a estratexia “Da

Granxa a Mesa™:

a) Supon a eliminacion de calquera apoio a renda agraria.

b) Introduce obxectivos ambientais mais esixentes, que xeran riscos regulatorios pero
tamén oportunidades para Galicia en producién sostible e calidade diferenciada.

c) Se aplica s6 a Estados non mediterraneos.

d) Non afecta aos pagamentos directos.

9.Na PPC, a reforma de 2013 e a posterior orientacion do FEMPA implican para

Galicia:

a) A desaparicion das cotas.

b) Un maior énfase na sustentabilidade e o control da sobrepesca, que afectan
directamente & frota, industria transformadora e portos galegos.

c) Unha renuncia da UE a regular os recursos marifios.

d) Que a politica pesqueira pase a ser competencia exclusiva do Estado.

10. A Comision CIVEX do Comité Europeo das Rexions (CDR) trata dos seguintes

temas:

a) Temas relacionados cos asuntos constitucionais e institucionais, o espazo de
liberdade, seguridade e xustiza e a dimension exterior da UE, incluidos os paises
candidatos e vecifios e a cooperacion ao desenvolvemento.

b) Politica de cohesién, marco financeiro plurianual e o orzamento da UE, politica de
transportes, o desenvolvemento territorial, a cooperacion transfronteiriza, a
ordenacidén do territorio e os asuntos urbanos.

c) Temas relacionados co emprego, a politica social, a educacién, a mocidade, a
formacién (incluido a aprendizaxe permanente), o deporte e a cultura, a investigacion,
a innovacién e a intelixencia artificial, asi como a igualdade e a economia social.

d) Asuntos internos organizativos do Comité das Rexidns.

11. No CDR existe o seguinte grupo interrexional na actualidade:
a) Futuro do Sector Industrial.

b) Grupo Interrexional do Vifo.

c) Rexions do Mar Mediterraneo.

d) Todas as respostas son correctas.

12. Para a elaboracion dun proxecto de ditame designase un relator, ou en casos

debidamente xustificados, dous:

a) Entre todos os membros titulares ou suplentes do CDR.

b) Entre os membros titulares ou suplentes do CDR da Comisién correspondente en
funcién da materia do ditame.

c) A designacién a realiza a Presidencia do CDR.

d) Ningunha é correcta.

13. Os ditames do CDR poden emitirse:

a) Por propia iniciativa, sobre a base das prioridades politicas do Comité.

b) Previa consulta do Parlamento Europeo, o Consello ou da Comisidén nos casos previstos
nos Tratados.

c) Son correctas as respostas a) e b).

d) Ningunha é correcta.

14. Os ditames do CDR:

a) Recollen as opinions e recomendaciéns do CDR en relacién co asunto de que se trate.
b) Poderan incluir recomendaciéns de emendas a propostas da Comisién Europea.

c) Poden propoier unha nova actividade do Comité.

d) Todas son correctas.

15. As prioridades politicas do CDR para o mandato 2025-2030 son:
a) Cohesidn, Resiliencia e Proximidade.

b) Cohesién, Competitividade e Rexionalismo.

c) Cohesién, Competitividade e Sostenibilidade.

d) Ningunha é correcta.

16. Os membros titulares e suplentes do CDR:

a) Organizaranse necesariamente en grupos politicos.

b) Dun mesmo estado membro constituiran unha delegacién nacional.
c) Se reunen unha vez ao semestre para tratar asuntos internos do CDR.
d) Todas son correctas.

17. A presentacion de emendas no Pleno do CDR:

a) Debe realizarse co apoio minimo de 6 membros no caso de ditames aprobados por
maioria en Comision.

b) Se presentan exclusivamente a través do grupo politico ao que pertence o membro
titular ou suplente.

c) Debe realizarse co apoio minimo de 16 membros no caso de ditames aprobados por
unanimidade en Comisién.

d) Poden presentarse sen necesidade de apoio.

18. No caso de que a Comisidon Europea realice unha consulta ao CDR:

a) O CDR debe emitir un ditame en todo caso.

b) A comisién responsable pode decidir non elaborar un ditame en determinados casos.

c) A comision responsable pode decidir non elaborar un ditame so cando o asunto carece
de importancia politica.

d) Ningunha é correcta.

19. A intervencion no Pleno do CDR:

a) Pode realizarse unicamente na lingua oficial do estado ao que pertence o membro
titular ou suplente.

b) Farase en inglés ou en francés, a eleccién dos intervenientes.

c) Pode realizarse en galego se asi se solicita con caracter previo.

d) Todas son incorrectas.

20. Os grupos de traballo no CDR

a) Poden crearse nas comisidns en casos xustificados.

b) Existen en todas as comisidons como paso previo necesario para a redaccion dun
ditame.

c) Estan compostos unicamente por membros suplentes.

d) Todas son incorrectas.

21. A CARUE como 6rgano de cooperacion Estado-Comunidades Auténomas en

asuntos da UE:

a) Substitue completamente as conferencias sectoriais en relacién cos asuntos europeos.

b) Non ten incidencia practica real.

c) Actua en Bruxelas.

d) E o foro xeral para a actualizacién da participacién autonémica nos procesos
decisorios da UE.

22. 0 acordo adoptado na CARUE o 9 de decembro de 2004 relativo a participacion

autondmica no Consello da UE é relevante porque:

a) Pecha as portas & presenza autonémica no Consello.

b) Autoriza aos gobernos autonémicos a acudir ao Consello en nome propio.

c) Permite, en determinadas formaciéns, que un representante dunha Comunidade
Auténoma forme parte da delegacién espafiola e poida intervir en nome de Espania.

d) Condiciona a representaciéon autonémica no CDR.

23. A sentenza do Tribunal Constitucional 165/1994 é clave para a accion exterior da

Xunta de Galicia porque:

a) Recoilece a constitucionalidade da accion exterior autondmica en materias de
competencia propia, incluida a apertura de oficinas en Bruxelas, sempre que se
respecte a unidade de representacion exterior.

b) Declara inconstitucional toda accion exterior autonémica.

c) Obriga a pechar todas as oficinas en Bruxelas ata o Tratado de Lisboa.

d) Autoriza 4s Comunidades a concluir tratados con institucidons da UE.

24. A situacion da lingua galega nas institucions e as politicas da UE pode

describirse como:

a) Lingua oficial plena.

b) Lingua de traballo da Comisién Europea.

c) Lingua non oficial pero con posibilidades de uso limitado mediante acordos
administrativos.

d) Lingua excluida de calquera uso.

25. A politica comercial comun é relevante para Galicia porque:

a) Afecta a bens industriais unicamente.

b) Protexe os recursos naturais.

c) Regula o acceso aos mercados de produtos galegos e condiciona cadeas de valor nas
que Galicia opera.

d) S6 condiciona os aranceis dos produtos agrarios.

10

26. A PESC e a PCSD, malia seren intergobernamentais, afectan a Galicia?

a) Tefien impacto na industria unicamente.

b) S6 se refiren a misidons militares.

c) Poden dar lugar a operaciéns, sanciéns e programas que afectan a sectores
exportadores e outras empresas.

d) Son alleas as actividades econdmicas.

27. O papel do Parlamento Europeo na PESC é:

a) Co-decisor pleno en acciéns comuns.

b) Equivalente ao do Consello.

c) Inexistente.

d) Limitado a informacién, consulta e control politico (preguntas, recomendacions,
informes anuais), sen poder colexislador nin de veto sobre decisiéns clave.

28. A funcion diferenciada da FGE fronte &4 REPER espanola en Bruxelas é que:

a) A FGE substitue & REPER para as competencias exclusivas da Comunidade.

b) A FGE actia como actor especializado na defensa dos intereses galegos,
complementando a canle estatal e contribuindo as posicions autonémicas.

c) A FGE é en realidade unha réplica da embaixada.

d) A FGE limitase a cuestions da emigracion galega e o patrimonio cultural.

29. A memoria anual é importante para a FGE porque:

a) E un requisito burocratico unicamente.

b) Ten caracter reservado.

c) Recolle a axenda cultural galega en Bruxelas fundamentalmente.

d) Facilita a planificacion estratéxica e a rendicién de contas perante o Padroado e a
cidadania.

30. Cal dos seguintes Estados non forma parte do denominado “espazo Schengen”?
a) Romania.

b) Bulgaria.

c) Islandia.

d) Irlanda.

31. Segundo o artigo 15.4 da version consolidada do Tratado da Unién Europea
(TUE), o Consello Europeo pronunciarase:

a) Por unanimidade, excepto cando os Tratados dispofian outra cousa.

b) Por consenso, excepto cando os Tratados dispofian outra cousa.

c) Por maioria cualificada, excepto cando os Tratados dispofian outra cousa.

d) Por maioria simple, excepto cando os Tratados dispofian outra cousa.

32. A coordinacion interna dentro do goberno autonémico en asuntos europeos é

critica:

a) Unicamente para a absorcién de fondos europeos.

b) Porque as posicidons traballadas interdepartamentalmente tefien un impacto
importante nos resultados.

c) S6 cando non se pode suplir desde Bruxelas o traballo en Santiago de Compostela.

d) Pero é responsabilidade exclusiva da Presidencia.

11

33. A relacion coa Representacion da Comision Europea en Espana ofrece a FGE:

a) Escaso valor engadido.

b) Unha duplicacién dos esforzos.

c) Un canal para explicar a dimension galega de determinadas politicas e construir
alianzas.

d) S6 unha canle protocolaria dende o punto de vista dos intereses de Galicia.

34. Que pais exerce a presidencia do Consello da Union Europea durante o segundo
semestre de 20267

a) Bélxica.

b) Polonia.

c) Chipre.

d) Irlanda.

35. De conformidade cos acordos alcanzados na CARUE, cal das seguintes
formacions do Consello non esta aberta a participacion das Comunidades
Auténomas?

a) Agricultura e Pesca.

b) Asuntos Exteriores.

c) Medio Ambiente.

d) Educacién, Xuventude, Cultura e Deporte.

36. Desde cando forma parte das politicas da Union Europea a cooperacion nos
ambitos da xustiza e dos asuntos de interior?

a) Desde a acta Unica Europea.

b) Desde o Tratado de Maastricht.

c) Desde o Tratado de Lisboa.

d) Desde o Tratado de Fusion de executivos.

37. A FGE, como fundacion publica, esta suxeita a:

a) Ningun control publico.

b) S6 ao dereito privado belga.

c) Regras de transparencia, rendiciéon de contas, control financeiro e de contratacion
propias do sector publico, o que condiciona tamén a sta actuacién en Bruxelas.

d) Unha regulacién ad hoc allea a normativa galega.

38.0 seguimento dos procesos de revision intermedia do MFP e dos grandes

informes de avaliacion:

a) E unha tarefa dos ministerios que non interpela & FGE.

b) E un exercicio intelectual valioso, pero sen aplicacién practica dende o punto de vista
da defensa dos intereses de Galicia en Bruxelas.

c) Non ten impacto nas decisiéns do periodo de programacién seguinte.

d) Permite anticipar cambios en prioridades e regras que poden afectar ao volume e as
condiciéns de financiamento en Galicia.

12

39. Como interactian o CDR e o Parlamento Europeo en defensa da gobernanza

multinivel da UE?

a) O CDR substitle ao Consello en asuntos de interese territorial.

b) O CDR e o Parlamento Europeo impulsan obxectivos de cohesion territorial e tende a
ser util coordinar mensaxes.

c) Non tefien especial relacién na toma de decisiéns da UE.

d) Compiten pola representacién das rexions e son frecuentes os conflitos visibles entre
eles.

40. A axenda de transicion ecoléxica da UE supdn para Galicia:

a) Unicamente custos regulatorios.

b) Substitucién das politicas rexionais por decisiéns comunitarias.

c) Supresién da cohesidn territorial a partir do ano 2028.

d) Un cambio de paradigma nas politicas sectoriais, que ofrece oportunidades para
territorios con potencial en renovables e economia azul.

13

PREGUNTAS DE RESERVA DA PARTE ESPECIFICA

1. En relacion co procedemento de adhesion dun Estado a Unién Europea conforme

o artigo 49 do Tratado da Unién Europea (TUE), sinale a opcidn correcta:

a) A adhesién perfecciénase mediante unha decisién do Consello adoptada por maioria
cualificada, previa consulta ao Parlamento Europeo e ditame do Tribunal de Xustiza
da Unioén Europea.

b) O Estado solicitante adquire a condicién de Estado membro desde a firma do tratado
de adhesién, quedando a ratificacién interna como un requisito meramente
declarativo.

c) A adhesion require a celebracion dun acordo entre os Estados membro e o Estado
solicitante, que debe ser ratificado por todos eles conforme aos seus respectivos
procedementos constitucionais.

d) O Consello Europeo decide de forma definitiva a adhesiéon do Estado solicitante
mediante unanimidade, sen necesidade dun tratado internacional nin de ratificacion
nacionais.

2. Segundo o artigo 4 do Tratado de Funcionamento da Union Europea, cal das

seguintes é unha competencia compartida entre a UE e os Estados membro?

a) O mercado interior.

b) O establecemento das normas sobre competencia necesarias para o funcionamento
do mercado interior.

c) A cooperacion administrativa.

d) A proteccion e mellora da saude humana.

3. De conformidade co artigo 37.1 da Lei 1/1983, de 22 de febreiro, reguladora da

Xunta e da sua Presidencia, na Xunta de Galicia non adoptaran a forma de Decreto:

a) As resolucions do Presidente da Xunta polas que se disolve o Parlamento e se fixa a
data das elecciéns.

b) As disposicions e resolucidns dos Conselleiros que interesen a mais dunha Conselleria.

c) As resoluciéns do Consello da Xunta dos conflitos de atribucidns que se susciten entre
as diversas Consellerias.

d) Todos os supostos anteriores adoptaran a forma de Decreto.

4. Cal é o ultimo pais que se incorporou a Union Econémica e Monetaria?
a) Bulgaria.

b) Grecia.

c) Dinamarca.

d) Croacia.

